
(Hilarité)

yw M. Mars Di Bartolomeo, Ministre de 
la Santé.- Den éischten Deel vun Ärem Saz 
war exzellent, an elo kënnt Der Iech erëm 
sëtzen.

yw Une voix.- Mä et muss een ëmmer bis 
zum Schluss lauschteren.

yw M. le Président.- Här Minister, loosst 
Iech net aus der Rou bréngen!

yw M. Mars Di Bartolomeo, Ministre de 
la Santé.- Ech loosse mech net aus der Rou 
bréngen. Ech wëll och soen, dass et eng 
Rei vun Explikatioune gëtt, firwat dass mer 
déi heite Formule net schonn éischter 
fäerdeg bruecht hunn: Well et eng ganz 
staark Ausenanersetzung driwwer ginn ass, 
wéi d’Direktiv ze liese wär. Hei ass se zu 
Lëtzebuerg laang gelies ginn nom Motto: 
4.500 Stonnen oder dräi Joer. Deen „ou“ 
huet awer net entweder/oder, mä ge-
heescht „dat heescht“. Also dräi Joer, dat 
heescht 4.500 Stonnen. Sou ass jiddefalls 
d’Interpretatioun vun der Kommissioun 
gewiescht.

Dat war déi éischt Schwieregkeet, do war 
eng Ausenanersetzung mat der Kom
missioun, wou mer gesot hunn, mir hunn 
déi eng Positioun, d’Kommissioun huet déi 
aner Positioun. Et gesäit elo esou aus, wéi 
wann d’Kommissioun Recht géif behalen, 
soss géife mer dat Gesetz hei net stëm-
men.

Deen zweete Problem, dee bestanen huet, 
dat ass, dass laang ugeholl ginn ass, an 
d’Kommissioun och net de Contraire gesot 
huet, dass een d’Ausbildung net däerf an 
zwee deelen. Dat heescht, net däerf an 
enger éischter Phas bis op Treizième goen, 
Douxième, Treizième an dann hannendrun 
eigentlech déi zwee Joer drunhänken, well 
dat enger Zweedeelung vun der Aus-
bildung géif entspriechen. Ech war ee vun 
deenen, déi ni dru gegleeft hunn, dass dat 
esou wär. Mä et huet laang gebraucht, bis 
dass d’Kommissioun sech endlech ge
äussert huet a gesot huet, dat ass kee 
Problem, fir dat esou ze maachen. An 
dunn hu mer et direkt gemaach.

Ech si ganz frou, glécklech doriwwer, dass 
mer et hei ronnbréngen, fir deene jonke 
Leit, déi eng schwéier Ausbildung gewielt 
hunn… Ech hu selwer do e jonkt Meed-
chen, dat déi dote Formatioun mécht. An 
ech kann et mat anere Formatioune ver-
gläichen. Wann déi jonk Meedercher a 
Jongen hiren Ofschlossdiplom kréien, dann 
hu se e verdéngt, well se derfir geschafft 
hunn. Et ass net dee liichteste Wee; an där 
doter Formatioun ass et ee vun deene 
ganz schwéiere Weeër. An ech sinn dofir 
ganz frou doriwwer, dass se déi Zäit 
kréien.

Zu de Rémunératiounen oder zu de 
Carrièrë wëll ech just dat bestätegen, wat 
de François Biltgen gesot huet. D’Infir
mieren an d’Infirmièren hei zu Lëtzebuerg 
gi gutt bezuelt. An et kommen der vun 
dobaussen, déi vill méi Joren um Pelz, um 
Bockel hu wéi eis, well se mengen, dass se 
hei ganz exzellent bezuelt ginn.

Wann een d’Basiscarrière hëlt, kann een 
doriwwer diskutéieren. Wann een awer all 
déi Carrièren, déi hannendrunhänken, 
oder déi Responsabilitéiten, déi hannen-
drunhänken, mat erabezitt, da kann ee 
soen: Déi Carrière ass honorabel bezuelt; 
net ze vill, well déi Efforten, déi gemaach 
ginn, déi si proportionell.

Ech hu vollt Vertrauen an d’Sozialpartner, 
wann déi nei Carrière oder wann déi nei 
Ausbildung dann do ass - dat dauert 
ëmmerhi bis 2014 -, dass se da wäerten 
déi noutwendeg Verhandlungen am 
Rahme vun der Tarifautonomie féieren. Déi 
Tarifautonomie, déi awer och Rücksicht 
muss drop huelen, wéi vill Moyenen dis-
ponibel sinn. Dofir mengen ech, dass een 
haut ka Vertraue schenken, dass déi Basis, 
déi mer hei setzen, och zu deenen nout
wendegen Diskussioune wäert féieren, fir 
Konsequenzen doraus ze zéien.

Ech wëll drun erënneren, dass net all Re-
form vun Ausbildungen automatesch ëm-
mer zu massiivste Lounerhéijunge gefouert 
huet. Ech erënnere just un d’Joer ‘99, wou 
mer d’Polizei reforméiert hunn, zwee Joer 

Ausbildung drugehaangen hunn, a wou 
ausser enger Prime näischt Dramatesches 
erauskomm ass. Mä bon, dat ass net meng 
Saach, do soll een d’Tarifautonomie spille 
loossen, an da gesi mer weider.

Ech wëll der Chamber en häerzleche Merci 
soen, dass, nodeem mir op den Zuch 
opgeklomme sinn, se gréngt Liicht gëtt, fir 
dass deen Zuch an d’Gare kënnt. Villmools 
Merci.

yw Une voix.- Très bien!

yw M. le Président.- Merci dem Här 
Gesondheetsminister. Domadder wäre mer 
um Enn vun der Diskussioun a mir 
kommen zur Ofstëmmung.

(Interruption)

D’Madame Brasseur hëlt nach eng Kéier 
gär d’Wuert.

yw Mme Anne Brasseur (DP).- Ech wollt 
Parole après ministre, ëmsou méi de 
Minister gemengt huet, en hätt missen déi 
Politik, déi ech viru siwe Joer gemaach 
hunn, hei attackéieren.

yw Une voix.- Ooohhh!

yw Mme Anne Brasseur (DP).- Firwat? 
Dat huet en…

yw M. Mars Di Bartolomeo, Ministre de 
la Santé.- Ech maachen dat net, just d’Leit 
um Terrain hunn dat gemaach.

yw Mme Anne Brasseur (DP).- Jo, dat 
ass Är Interpretatioun. E gëtt och elo 
nach... Neen, ech wëll wierklech net e 
Qualificatif gebrauchen iwwert dat, wat 
Dir am Moment maacht. Dat ass am Fong 
indigne, wat Der maacht. Mä dat ass awer 
net esou schlëmm.

yw Une voix.- Ooohhh!

yw Mme Anne Brasseur (DP).- Ech wëll 
just...

yw M. Mars Di Bartolomeo, Ministre de 
la Santé.- Madame Brasseur, Frust ass dat 
Schlëmmst, wat et gëtt am Liewen.

yw M. le Président.- Här Minister, da 
loosst elo d’Madame Brasseur aus
schwätzen, wann ech gelift!

yw Mme Anne Brasseur (DP).- Wat wor 
de Souci deemools? Dat wor eben de 
Souci och, well een huet missen Äntwert 
fannen, ob dat do net ze vill en negativen 
Impakt hätt op de Käschtepunkt vun 
onsem Gesondheetswiesen.

yw Une voix.- Haha!

yw Mme Anne Brasseur (DP).- Mir 
kruten dorop keng Äntwert haut. An ech 
mengen, dat muss awer onse Souci 
sinn,…

(Interruption)

…well mir mussen dach wëssen, wat onst 
Gesondheetswiese muer an iwwermuer 
kascht.

Ech si ganz dermat d’accord, dass déi Leit 
en onwahrscheinlech schwéiere Beruff 
hunn. Et brauch een Engagement derfir, et 
brauch ee Kompetenz derfir an eng gutt 
Ausbildung. An et kann een net soen, dass 
déi Leit, déi elo um Terrain sinn, net gutt 
ausgebilt woren. Dat, eng allgemeng 
Remarque.

Ech wëll awer nach eng Fro stellen, op déi 
ech keng Äntwert krut, déi och d’Chambre 
des Salariés opwerft. Jo, d’Madame Frank 
schéngt net frou ze sinn, wann ech nach 
eng kleng Fro stellen, mä déi Fro wor awer 
déi vum Bac.

yw Mme Marie-Josée Frank (CSV).- Wat 
hunn ech dann elo verbrach?

(Interruptions)

yw Mme Anne Brasseur (DP).- Ech hat 
gefrot, ob e Bac automatesch géif dé
cernéiert ginn, well dat net an den Texter 
steet. D’Chambre des Salariés werft et op, 
ech hat et opgeworf. Ech mengen net, 
dass ech dorop eng Äntwert krut. Gëtt den 
Text dat genee hier? Wa jo, op wellecher 
Plaz? Oder kréie mer duerno Schwiereg-
keeten?

yw M. le Président.- Här Minister, wann 
ech gelift.

yw Une voix.- Da provozéiert net, 
Madame Frank!

yw M. François Biltgen, Ministre de l’En-
seignement supérieur et de la Recherche.- 
Ech zitéieren aus dem Bréif, deen d’Schoul-
ministesch - dee kennt Der, well deen ass 

och an der Kommissioun ausgedeelt ginn 
- un d’Direktere geschriwwen huet: «Au 
terme de la classe de treizième, les élèves 
se présentent à l’examen de fin d’études 
secondaires techniques pour obtenir le bac 
technique.»

An dofir ass jo déi ganz Diskussioun 
gewiescht. Mir haten déi och an der 
Chamberskommissioun, ech mengen, et 
war d’Madame Dall’Agnol, déi déi op
geworf huet, well de Statsrot gesot huet: 
Am Ausland geet een net esou wäit, an  
do si manner Stonnen. Woufir? Mä well  
mir relativ vill theoretesch Stonnen hei 
ubidden, well mir ebe just gären hätten, 
dass se de Bac technique hunn.

Do ass jo déi ganz Diskussioun komm. Am 
Ausland hu se net onbedéngt ëmmer e 
Bac. Hei si ganz grouss Culture-générale-
Stonnen derbäi, an dofir hunn déi prak-
tesch gefeelt. An dofir ass d’Iddi komm, 
well och d’Associatiounen dergéint waren, 
fir ze soen: Elo gëtt manner Culture géné-
rale gemaach, well se net wollten de Bac 
technique a Fro gestallt hunn. Dofir ass elo 
déi Solutioun komm mat dem BTS. Dat ass 
also net nëmmen ënnerschwelleg, mä ech 
mengen och ganz konkret kloer de Fall.

yw M. le Président.- Merci. Domadder 
wäre mer awer elo wierklech um Enn vun 
der Diskussioun a mir kommen zur Of-
stëmmung iwwert de Projet.

Vote sur l’ensemble du projet de loi et 
dispense du second vote constitutionnel

D’Ofstëmme fänkt un. Fir d’Éischt déi 
perséinlech Stëmmen. De Vote par procu-
ration. De Vote ass ofgeschloss.

De Projet de loi 6154 ass ugeholl mat 43 
Jo-Stëmmen, 1 Nee-Stëmm a 15 Ent
halungen.

Ont voté oui: Mmes Sylvie Andrich-Duval, 
Nancy Arendt (par M. Marcel Oberweis), 
MM. Fernand Boden, Lucien Clement, Mme 
Christine Doerner (par M. Lucien Clement), 
MM. Emile Eicher, Félix Eischen, Mme Marie-
Josée Frank, MM. Léon Gloden, Norbert 
Haupert, Ali Kaes, Marc Lies, Mill Majerus, 
Mme Martine Mergen, MM. Paul-Henri 
Meyers (par M. Raymond Weydert), Laurent 
Mosar, Marcel Oberweis, Gilles Roth, Jean-
Paul Schaaf, Jean-Louis Schiltz (par M. Marc 
Spautz), Marc Spautz, Lucien Thiel, Robert 
Weber (par M. Marc Lies), Lucien Weiler (par 
Mme Martine Mergen), Raymond Weydert et 
Michel Wolter (par M. Lucien Thiel);

MM. Marc Angel, Alex Bodry, Mme Claudia 
Dall’Agnol, M. Fernand Diederich, Mme 
Lydie Err, MM. Ben Fayot, Claude Haagen, 
Jean-Pierre Klein, Lucien Lux, Mme Lydia 
Mutsch (par M. Roger Negri), MM. Roger 
Negri, Ben Scheuer et Mme Vera Spautz (par 
Mme Claudia Dall’Agnol);

MM. Jean Colombera, Gast Gibéryen, 
Jacques-Yves Henckes et Fernand Kartheiser.

A voté non: Mme Anne Brasseur.

Se sont abstenus: MM. André Bauler, Eugène 
Berger, Xavier Bettel, Fernand Etgen, Paul 
Helminger, Claude Meisch (par M. Xavier 
Bettel), Mme Lydie Polfer et M. Carlo 
Wagner;

MM. Claude Adam, François Bausch, Félix 
Braz, Camille Gira (par M. Claude Adam), 
Jean Huss, Henri Kox (par M. Félix Braz) et 
Mme Viviane Loschetter (par M. François 
Bausch).

Wëllt ee seng Enthalung begrënnen?

(Négation)

Dat schéngt net de Fall ze sinn.

Gëtt d’Chamber d’Dispens vum zweete 
Vote constitutionnel?

(Assentiment)

Et ass also esou décidéiert.

Da kéime mer zum leschte Punkt vun 
eisem Ordre du jour vun haut, de Projet 
de loi 5861, eng Konventioun iwwert 
d’Coopération douanière. D’Riedezäit ass 
nom Basismodell festgeluecht. Bis elo huet 
kee Riedner sech ageschriwwen, duerfir 
kritt elo de Rapporteur vum Projet de loi 
d’Wuert, den honorabelen Här Gilles Roth. 
Här Roth, Dir hutt d’Wuert.

8. 5861 - Projet de loi portant 
approbation de l’Amendement 
de la Convention portant créa-
tion d’un Conseil de coopération 

douanière, adopté lors des 109e 
et 110e sessions du Conseil de 
coopération douanière le 30 juin 
2007
Rapport de la Commission juridique

yw M. Gilles Roth (CSV), rapporteur.- Här 
President, Dir Dammen an Dir Hären, mat 
dem Gesetzesprojet 5861 soll d’Chamber 
eng Ëmännerung vun der Konventioun 
iwwert de Conseil de Coopération doua-
nière unhuelen. Domadder kann d’Euro-
päesch Unioun als volle Member der 
Organisation mondiale des douanes 
bäitrieden.

D’Organisation mondiale des douanes - 
oder, wéi se fréier geheescht huet, de 
Conseil de coopération douanière - gouf 
1947 gegrënnt. Si huet am Ufank aus 13 
europäesche State bestan. D’Zil war 
deemools, eng oder méi Zolluniounen 
tëschent de Memberstaten ze schafen.

1948 goufen zwee Comitéë gegrënnt: de 
Comité économique an de Comité 
douanier. Aus dem Comité économique 
ass déi heiteg OCDE entstan. Aus dem 
Comité douanier ass de Conseil de co
opération douanière ginn; an ëm dee geet 
et och haut.

‘52, wéi de Conseil de coopération 
douanière offiziell gegrënnt gouf, hunn 
deemools 17 State matgemaach. No an 
no sinn esou vill Membere bäikomm, datt 
1994 décidéiert gouf, de Conseil de 
coopération douanière ëmzenennen an 
eng „Organisation mondiale des douanes“. 
Haut zielt dës Organisatioun 176 Mem
beren. D’Membere vun der OMD repre-
sentéieren net manner wéi 98% vum ge-
samten internationalen Handel.

Här President, ech hu virdru gesot, datt 
dat ursprénglecht Zil vun dem Conseil de 
coopération douanière et war, eng Zoll
unioun tëschent senge Memberstaten ze 
schafen. De sougenannte GATT-Accord - 
also den Accord général sur les tarifs doua-
niers et le commerce - ënnerstëtzt expressis 
verbis d’Schafung vun Zolluniounen a  
Fräihandelszonen tëschent senge Mem
beren.

A wat wär haut wuel e Verband vun Zoll
uniounen, wann net d’Europäesch Unioun 
géif derzou gehéieren? D’Europäesch 
Unioun ass mat 500 Milliounen Awunner 
ee vun deene gréisste Wirtschaftsraim vun 
der Welt, an d’Realisatioun vun enger Zoll
unioun war och dat éischt Zil vun der 
Europäescher Unioun gewiescht.

Den 19. Mäerz 2001 huet duerfir den EU-
Conseil d’Kommissioun beoptragt, mat 
der OMD d’Adhésioun vun der Euro
päescher Unioun un d’OMD ze verhande-
len. D’Europäesch Unioun sollt vollberech-
tegte Member vun der OMD ginn, deen 
dann déiselwecht Rechter an och Flichten 
hätt wéi d’Nationalstaten, déi bei der 
OMD Member sinn.

2006 sinn dës Verhandlunge positiv ofge-
schloss ginn. Fir awer kënnen der EU ze 
erlaben, sech der OMD unzeschléissen, 
huet missen d’Konventioun vun der OMD 
ëmgeännert ginn, well net virgesi war, datt 
aner Entitéite wéi State kënne Member 
vun der OMD sinn. Duerfir gesäit den 
Amendement zur Konventioun iwwert de 
Conseil de coopération douanière vir, datt 
eng Zollunioun oder och eng Wirtschafts-
unioun ka Member vun der OMD-Kon
ventioun ginn.

D’Memberschaft vun der EU an der OMD 
ännert näischt um Memberstatut a 
Stëmmrecht vun de Staten, déi Member 
vun der OMD a vun der Unioun sinn. 
Natierlech muss hei der Kompetenz
verdeelung tëschent der EU an hire Mem-
berstate Rechnung gedroe ginn. An den 
Exklusivkompetenze vun der Unioun, wou 
d’Douane sécherlech eng vun deene wich-
tegsten ass, gëtt eng EU-Positioun adop-
téiert. An deene Beräicher, wou sech d’EU 
an hir Memberstaten d’Kompetenzen 
deelen, gëtt versicht, eng gemeinsam 
Positioun ze vertrieden.

Dëst reflektéiert och den Artikel 209 vum 
Traité, dee seet, datt: «L’Union peut 
conclure avec les pays tiers et les organi
sations internationales compétentes tout 
accord utile à la réalisation des objectifs 
visés aux articles 21 du traité sur l’Union 
européenne et à l’article 208 du présent 
traité. Le premier alinéa ne préjuge pas les 
compétences des États membres pour né-



yw M. le Président.- Ech maachen 
d’Sitzung op.

Huet d’Regierung eng Kommunikatioun ze 
maachen?

(Négation)

Dat schéngt net de Fall ze sinn.

Als éischte Projet de loi hu mer haut de 
Mëtten de Projet de loi 6123 iwwert den 
ILR. D’Riedezäit ass nom Basismodell fest-
geluecht. Et hu sech bis elo ageschriwwen: 
d’Madame Brasseur, den Här Haagen, den 
Här Colombera an den Här Hoffmann. 
D’Wuert huet elo de Rapporteur vum 

Projet de loi, den honorabelen Här Marcel 
Oberweis. Här Oberweis, Dir hutt d’Wuert.

gocier dans les instances internationales et 
conclure des accords.»

Här President, de Statsrot huet dëse Ge
setzesprojet positiv aviséiert, an d’Commis-
sion juridique recommandéiert eestëmmeg, 
dëse Projet ze stëmmen. Ech gi fir mäin 
Deel d’Zoustëmmung vun der CSV-Frak-
tioun a soen Iech Merci fir d’Nolauschteren.

yw Une voix.- Très bien!

yw M. le Président.- Merci dem Här 
Rapporteur. Wéi mer dat vun him gewinnt 
sinn, war e méi wéi komplett an detail
léiert, esou datt sech all aner Interventioun 
eriwwregt. Mir kommen dann elo zur Of-
stëmmung iwwert de Projet de loi.

Vote sur l’ensemble du projet de loi et 
dispense du second vote constitutionnel

D’Ofstëmme fänkt un. Fir d’Éischt déi per-
séinlech Stëmmen. De Vote par procu
ration. De Vote ass ofgeschloss.

De Projet de loi 5861 ass ugeholl mat 58 
Jo-Stëmmen.

Ont voté oui: Mmes Sylvie Andrich-Duval, 
Nancy Arendt (par M. Marcel Oberweis), 
MM. Fernand Boden, Lucien Clement, Mme 
Christine Doerner (par M. Lucien Clement), 
MM. Emile Eicher, Félix Eischen, Mme Marie-
Josée Frank, MM. Léon Gloden, Norbert 
Haupert, Ali Kaes, Marc Lies, Mill Majerus, 
Mme Martine Mergen, MM. Paul-Henri 
Meyers (par M. Raymond Weydert), Laurent 
Mosar, Marcel Oberweis, Gilles Roth, Jean-
Paul Schaaf, Jean-Louis Schiltz (par M. Marc 
Spautz), Marc Spautz, Lucien Thiel, Robert

Weber (par M. Jean-Paul Schaaf), Lucien 
Weiler (par Mme Martine Mergen), Raymond 
Weydert et Michel Wolter (par M. Lucien 
Thiel);

MM. Marc Angel, Alex Bodry (par M. Roger 
Negri), Mme Claudia Dall’Agnol (par M. Ben 
Fayot), M. Fernand Diederich, Mme Lydie Err, 
MM. Ben Fayot, Claude Haagen, Jean-Pierre 
Klein, Lucien Lux, Mme Lydia Mutsch (par 
M. Fernand Diederich), MM. Roger Negri, 
Ben Scheuer et Mme Vera Spautz (par M. 
Claude Haagen);

MM. André Bauler, Eugène Berger, Xavier 
Bettel, Mme Anne Brasseur, MM. Fernand 
Etgen, Paul Helminger, Claude Meisch (par 
M. Xavier Bettel), Mme Lydie Polfer et M. 
Carlo Wagner;

MM. Claude Adam, François Bausch, Félix 
Braz, Camille Gira (par M. Félix Braz), Jean 
Huss (par M. Claude Adam) et Mme Viviane 
Loschetter (par M. François Bausch);

MM. Jean Colombera, Gast Gibéryen, 
Jacques-Yves Henckes et Fernand Kartheiser.

Gëtt d’Chamber d’Dispens vum zweete 
Vote constitutionnel?

(Assentiment)

Et ass also esou décidéiert.

Domadder si mer um Enn vun eiser 
Sitzung ukomm. D’Chamber kënnt muer 
nees um hallwer dräi zesummen. D’Sitzung 
ass opgehuewen.

(Fin de la séance publique à 19.53 
heures)

-	 M. Claude Wiseler, Ministre du Développement durable et des Infrastructures

-	 Vote sur l’ensemble du projet de loi et dispense du second vote constitutionnel

4.	 6014  -  Projet de loi portant réorganisation de l’Administration des Ponts et 
Chaussées

-	 Rapport de la Commission du Développement durable: M. Lucien Clement

-	 Discussion générale: M. Fernand Etgen, M. Roger Negri, M. François Bausch,  
M. André Hoffmann

-	 M. Claude Wiseler, Ministre du Développement durable et des Infrastructures

-	 Vote sur l’ensemble du projet de loi et dispense du second vote constitutionnel

5.	 6114 - Projet de loi portant intégration des activités aériennes dans le système 
communautaire d’échange de quotas d’émission de gaz à effet de serre et modi-
fiant la loi modifiée du 23 décembre 2004

	 1) établissant un système d’échange de quotas d’émission de gaz à effet de serre

	 2) créant un fonds de financement des mécanismes de Kyoto

	 3) modifiant l’article 13 bis de la loi modifiée du 10 juin 1999 relative aux 
établissements classés

-	 Rapport de la Commission du Développement durable: M. Marcel Oberweis

-	 Discussion générale: M. Eugène Berger, M. Roger Negri

-	 M. Claude Wiseler, Ministre du Développement durable et des Infrastructures (M.  
François Bausch pose une question)

-	 Vote sur l’ensemble du projet de loi et dispense du second vote constitutionnel

6.	 6056 - Projet de loi relative aux licences des contrôleurs de la circulation aérienne 
et transposant la directive 2006/23/CE du 5 avril 2006 du Parlement européen 
et du Conseil concernant une licence communautaire de contrôleur de la circu
lation aérienne

-	 Rapport de la Commission du Développement durable: M. Marc Spautz

-	 Discussion générale: M. Fernand Kartheiser

-	 M. Claude Wiseler, Ministre du Développement durable et des Infrastructures

-	 Vote sur l’ensemble du projet de loi et dispense du second vote constitutionnel

7.	 6096 - Projet de loi portant modification de la loi du 8 juillet 1986 portant régle-
mentation de la mise sur le marché des détergents 

-	 Rapport de la Commission des Affaires intérieures, de la Grande Région et de la Police: 
M. Raymond Weydert

-	 Discussion générale: M. Fernand Etgen

-	 M. Jean-Marie Halsdorf, Ministre de l’Intérieur et à la Grande Région (M. Xavier Bettel 
pose une question)

-	 Vote sur l’ensemble du projet de loi et dispense du second vote constitutionnel

8.	 6143  - Proposition de modification du Règlement de la Chambre des Députés 
relative aux incidences du Traité de Lisbonne sur les parlements nationaux

-	 Rapport de la Commission du Règlement: M. Ben Fayot

-	 Discussion générale: M. Léon Gloden, Mme Lydie Polfer, M. Gast Gibéryen, M. Félix 
Braz, M. André Hoffmann, M. Ben Fayot

-	 Vote sur la proposition de modification du Règlement de la Chambre des Députés

Au banc du Gouvernement se trouvent: MM. François Biltgen, Jean-Marie Halsdorf, 
Claude Wiseler et Nicolas Schmit, Ministres.

(Début de la séance publique à 14.31 heures)

